
PRIJEDLOG

Na osnovu člana 14. Statuta Općine Tešanj („Službeni glasnik Općine Tešanj“ broj:11/07), člana 20. 
stav 6. Odluke o izvršenju budžeta Općine Tešanj za 2013.godinu („Službeni glasnik Općine Tešanj“,  
broj:10/12), Općinsko vijeće Tešanj na svojoj 7.sjednici održanoj dana  _____   2013.godine, 
d o n o s i                        

O D L U K U
o izmjeni  Odluke o Programu  novčanih podsticaja

za unapređenje  primarne poljoprivredne proizvodnje
na području općine Tešanj u 2013. godini

Član 1.
Ovom Odlukom vrši se izmjena Odluke o Programu novčanih podsticaja za unapređenje primarne 
poljoprivredne  proizvodnje   na  području  općine  Tešanj  u  2013.  godini,  tako  da  se  u  tačci  3.9. 
Proizvodnja voća za otkup, visina podsticaja  „0,30 KM/kg“  zamjenjuje sa  „0,20 KM/kg“.
                                                                  

Član 2.
Ova Odluka stupa na snagu narednog  dana od dana objavljivanja u „Službenom glasniku Općine 
Tešanj“.

PREDSJEDAVAJUĆI VIJEĆA

Fuad Šišić dipl.ing.maš.

                                                          Obrazloženje:

PRAVNI OSNOV:
Pravni osnov za donošenje ove Odluke sadržan je u članu 20. stav 6. Odluke o izvršavanju budžeta 
Općine  Tešanj  za  2013.godinu („Službeni  glasnik  Općine  Tešanj“  broj:10/12)  kojom je  definisan 
način  utroška  planiranih   srestava  u  Budžetu  Općine  Tešanj  za  2013.  godinu  („Službeni  glasnik 
Općine Tešanj“ broj:10/12) u kome je definisana visina sredstava za ove namjene.

RAZLOZI ZA DONOŠENJE  ODLUKE:

Općinsko vijeće Tešanj na svojoj 6.sjednici održanoj dana 05.04.2013. godine, donijelo je Zaključak 
„Ovlašćuje se Općinski načelnik  da izvrši dodatnu provjeru procjene količine otkupa voća u  
2013. godini  i po potrebi predloži izmjenu Odluke o programu podsticaja Općinskom vijeću za 
tačku  3.9. Proizvodnja voća za otkup“.

U  posljednih petnaestak godina na području općine Tešanj, podignuto je cca 90 ha novih zasada voća 
od kojih je većina zasada u fazi punog plodonošenja i  kroz povećanje iznosa poticaja željelo se podići  
nivo  otkupa  koji  je  unazad četiri   godine,  od  kada  je  uveden ovaj  vid  podrške  u  prosjeku 35  t  
otkupljenih  od tri do četiri proizvođača  voća.
Shodno Zaključku, izvršeno je dodatno razmatranje predloženog iznosa od 0,30 KM po kilogramu 
voća (jabučastog i koštičavog), i usvojene su primjedbe iznijete tokom rasprave na sjednici Općinskog 
vijeća, te je  iznos poticaja vraćen na iznos od 0,20 KM/kilogramu voća predatog u otkup. Činjenica 
da  su vremenske prilike daleko povoljnije ove, u odnosu na  proljeće prošle  godine, da nije bilo  
pojava ranih proljetnih mrazeva  (što je bio slučaj u prošloj godini), te da je  očekivati  da će prinos i  
kvalitet  voća biti u okvirima očekivanog i da će veća ponuda i nerješeno pitanje adekvatnog  čuvanja i 
skladištenja proizvedenog voća  opredjeljivati proizvođače na otkup, izvršena je izmjena predloženog 
iznosa poticaja za otkup voća. 

OBRAĐIVAČ: PREDLAGAČ:
OPĆINSKI NAČELNIKSlužba za finansije, privredu i inspekcije

Hamzalija Hojkurić dipl.ecc. Mr. Sc. Suad Huskić, profesor

